
	Einstaklingar
	Lögaðilar

	Umsagnaraðilar
	-
	Samtök atvinnulífsins og Samtök verslunar og þjónustu (ein sameiginleg umsögn)

	
	
	

	Samtals
	-
	-



[bookmark: _Toc33554206]Upplýsingar um málsefni, umsagnarfrest og annað fyrirkomulag er að finna í samráðsgáttinni á Ísland.is, slóð á málið: https://island.is/samradsgatt/mal/3936

Ein sameiginleg umsögn barst frá Samtökum atvinnulífsins og Samtökum verslunar og þjónustu. Í umsögninni eru gerðar athugasemdir við eftirfarandi ákvæði frumvarpsdraganna: 
[bookmark: _Toc217047425]2.1. Ákvæði 8., 16. og 19. gr. frumvarpsdraganna. 
Gerðar eru athugasemdir við 8., 16. og 19. gr. frumvarpsins, þar sem lagðar eru til breytingar á lögum um tekjuskatt, nr. 90/2003, lögum um virðisaukaskatt, nr. 50/1988 og tollalögum nr. 88/2005, í kjölfar álita umboðsmanns Alþingis í málunum nr. F99/2021 og F83/2018. Umsagnaraðilar benda á skyldu stjórnvalda til frumkvæðisathugunar og endurgreiðslu oftekins fjár, sbr. 8. gr. laga um innheimtu opinberra skatta og gjalda, nr. 150/2019. Skilja megi áskilnað um framlagningu beiðni um endurupptöku þannig að henni sé ætlað að losa innheimtustjórnvald undan því að hafa frumkvæði að endurupptöku og endurgreiðslu oftekinna skatta í kjölfarið. Þá er gerð athugasemd við þá tillögu frumvarpsins að beiðni um endurupptöku skuli borin fram innan árs frá því að dómur eða úrskurður var upp kveðinn eða, eftir atvikum, gildistöku viðkomandi lagaákvæðis. Þá verði ekki séð að fyrir liggi hvernig sex ára tímamark endurákvörðunar horfi við fjögurra ára fyrningarreglu lokamálsgreinar 8. gr. laga um innheimtu opinberra skatta og gjalda, nr. 150/2019. Að lokum gjalda umsagnaraðilar varhug við því að fallið verði frá heimild ríkisskattstjóra til að víkja frá lögbundnum tímamörkum vegna endurákvörðunar þegar sérstakar aðstæður eru fyrir hendi. Til svars við framangreindu skal tekið fram að sú ólögfesta meginregla hefur ótvírætt verið talin gilda að stjórnvöldum beri að hafa frumkvæði að leiðréttingum, svo sem þegar skattframkvæmd hefur verið hnekkt með dómi, úrskurði yfirskattanefndar eða lagabreytingar hafa verið gerðar afturvirkt. Umorðun ákvæðis 3. mgr. 101. gr. laga um tekjuskatt, nr. 90/2003, var þannig ekki ætlað að afnema eða fella brott hina óskrifuðu meginreglu, sbr. 1. mgr. 8. gr. laga um innheimtu opinberra skatta og gjalda, nr. 150/2019, þó hennar yrði ekki getið sérstaklega. Hefur því verið gerð sú breyting á frumvarpinu að 3. mgr. 101. gr. fyrrnefndra laga haldist óbreytt að þessu leyti, þannig að frumkvæðisskyldu ríkisskattstjóra sé getið í ákvæðinu, þrátt fyrir að jafnframt verði gert ráð fyrir að skattaðilar geti haft frumkvæði að því að gæta réttar síns einkum í þeim tilvikum, þar sem breyting kann að hafa áhrif á ótilgreindan hóp skattaðila. Þá verður jafnframt fallist á að lokamálsliður 8. gr. frumvarpsins verði felldur brott og hið sama eigi við um samsvarandi málsliði í 16. og 19. gr. frumvarpsins, enda rímar ákvæði í þessa veru illa við frumkvæðisskyldu ríkisskattstjóra allt að sex árum. Þannig er lagt til að tímatakmörk þau sem skattaðili hefur til að setja fram beiðni um endurupptöku séu til jafns við heimildir ríkisskattstjóra að virtum þeim takmörkunum sem kveðið er á um í 3. mgr. 101. gr. laga um tekjuskatt, nr. 90/2003. Jafnframt er ekki vikið frá því að standa gegn matskenndum ákvörðunum varðandi endurupptöku mála og fremur byggt á hlutlægum viðmiðunum, hvort heldur endurákvörðun er ætlað að leiða til hækkunar eða lækkunar. Að lokum skal tekið fram að í skattframkvæmd er gerður skýr greinarmunur annars vegar á skyldu eða heimild ríkisskattstjóra til endurákvörðunar á skattstofnum skv. 96. gr., sbr. 97. og 2. og 3. mgr. 101. gr. gr. laga um tekjuskatt, nr. 90/2003, og hins vegar á innheimtu og fyrningu þeirra skattkrafna sem til stofnast, til að mynda af framangreindu tilefni. Í því sambandi má benda annars vegar á álit umboðsmanns Alþingis nr. 2370/1998 frá 7. apríl 2000 og dóm Hæstaréttar Íslands í máli nr. 368/2013 frá 7. nóvember 2013. 
[bookmark: _Toc217047426]2.2. Ákvæði frumvarpsdraganna um …
Í umsögninni eru gerðar athugasemdir við fyrirhugaðar breytingar skv. c-lið 11. gr. frumvarpsins, sem fjallar um refsiábyrgð lögaðila vegna brota á 172. gr. tollalaga, nr. 88/2005. Er fundið að því að ekki sé gerð grein fyrir efnislegu inntaki þeirra skilyrða fyrir refsiábyrgð lögaðila um að brot hafi verið drýgt til hagsbóta fyrir lögaðilann eða hann hafi notið hagnaðar af brotinu. Tekið er fram að ekki sé heldur að finna skýringar í ákvæðum II. kafla A almennra hegningarlaga, nr. 19/1940, sem fjallar um refsiábyrgð lögaðila. Þessu er til að svara að sams konar ákvæði um refsiábyrgð lögaðila er nú þegar að finna í tollalögum, sbr. 3. mgr. 173. gr., 2. mgr. 176. og 3. mgr. 177. gr. laganna. Sams konar ákvæði er einnig að finna í annarri skattalöggjöf, eins og t.d. í 8. mgr. 109. gr. laga um tekjuskatt, nr. 90/2003, 8. mgr. 40. gr. laga um virðisaukaskatt, nr. 50/1988, 9. mgr. 30. gr. laga um staðgreiðslu opinberra gjalda, nr. 45/1987. Þá er sams konar ákvæði um refsiábyrgð lögaðila víða að finna í lögum öðrum en skattalögum, til að mynda í lögum um bókhald, nr. 145/1994, lögum um ársreikninga, nr. 3/2006, samkeppnislögum, nr. 44/2005, sem og í öðrum lögum sem gilda um fjármálastarfsemi svo einhver dæmi séu tekin. Dómsmál þar sem reynt hefur á þessi ákvæði um ábyrgð lögaðila skipta hundruðum. Má því ætla að túlkun á inntaki ákvæðisins sé orðin nokkuð fastmótuð og muni þar með ekki valda neinum vafa í framkvæmd. Samtök atvinnulífsins og Samtök verslunar og þjónustu nefna líka í umsögn sinni atriði sem ekki er fjallað sérstaklega um í frumvarpi þessu, annars vegar um að einfalt gáleysi nægi til að sakfella fyrir brot gegn 172. gr. tollalaga og hins vegar starfsumhverfi tollmiðlara. 
[bookmark: _Toc33554211][bookmark: _Toc217047427]Næstu skref
Frumvarp þetta var flutt á 156. löggjafarþingi (260. mál) en hlaut ekki afgreiðslu. Frumvarpið var endurflutt að mestu óbreytt á 157. löggjafarþingi (152. mál). Það sem bættist við voru ákvæði um framlengdan greiðslufrest aðflutningsgjalda á innfluttum ökutækjum í eigu úkraínskra flóttamanna og ákvæði um að viðbótarhúsnæðisstuðningur til tekju- og eignaminni Grindvíkinga vegna leigu á húsnæði á tilteknu tímabili teldist ekki til skattskyldra tekna. Þá var gerð breyting á orðalagi í 17. og 20. gr. frumvarpsins um að leiðréttingu á álagningu eða ákvörðun ríkisskattstjóra um skattstofn, skatt eða virðisaukaskatt samkvæmt ákvæðunum geti lengt náð sex ár aftur í tímann. Þá voru felld brott ákvæði um hækkun á jöfnunargjaldi vegna dreifingar raforku (forgangsorku) annars vegar og vegna skerðanlegs flutnings raforku hins vegar. 

Frumvarpið var samþykkt sem lög 15. desember 2025.

